
				এই পাতাটির মুদ্রণ সংশোধন করা প্রয়োজন। 
YtýR 'श्रृश्नाख्द्र
সেবাতে নিযুক্ত আছে, করুবার কাজ যথেষ্ট আছে, আদর যত্ন আছে, তাদের বিবাহের দরকার কি ? তোমরা স্ত্রীলোককে এত হীন মনে কর কেন যে তারা বিবাহের অভাবে দুঃখে মরে যায় ? আত্মসুখ্যান্বেষণ অপেক্ষা পরসেবা কি ভাল নয় ?
পঞ্ছ। তা সত্য চলেও একটা ভাবতে হবে; আপনা হতে পরের সেবা করা এক কথা, আর হাত পা বেঁধে করান। আর এক কথা ।
বিজয় । হাত পা আবার কে কার বাধলো ? পথুং।। বিধবাকে জোর করে ব্ৰহ্মচৰ্য্য করালে কি হাত পা বাধা হলো না ? আপনা হতে ব্ৰহ্মচৰ্য্য করা ভাল, না জোর করে করান ভাল ?
বিজয় । এ কথাটা ঠিক বটে, জোর করে ব্ৰহ্মচৰ্য্য করা ভাল নয়। আমার বোধ হয় এমন নিয়ম থাকা উচিত কোনও বিধবা ইচ্ছা করলে বিবাহ করতে পারবে কিন্তু তা বলে বিধবার পুনৰ্ব্বিবাহটাকে একটা ধৰ্ম্মকৰ্ম্মের মধ্যে করে তোলা ভাল নয় ; বরং যাতে বিধবাদের বৈরাগ্য ও ব্রহ্মচর্য্যের প্রবৃত্তি বাড়ে এমন উপদেশ দেওয়াই ভাল ।
পঞ্ছ। আপনি যা বললেন বিদ্যাসাগর তাই করবার চেষ্টা করছেন; ঐ রকম আইন করবার চেষ্টায় আছেন।
বিজয় । সে ভাল। আমার কিন্তু বিধবাদের তপস্যা ও ব্ৰহ্মচৰ্য্য দেখতে ভাল লাগে; ইচ্ছা হয়, বিধবাদের জন্যে এমন একটা জায়গা করি, যেখানে তারা কিছু কিছু লেখা পড়া শিখতে পারে ও পাঁচ রকম কাজ শিখে, করে খেতে পারে ।
পঞ্ছ। ওবাবা ! সে এখনও অনেক দিনের কথা । এই কথোপকথনের পর দিনেই পঞ্চু একখানা বিধবা-বিবাহ-বিষয়ক পুস্তক আনিয়া বিজয়াকে পড়িতে দিলেন। তিনি জানিতেন না যে বিদ্যারত্ন মহাশয় উক্ত পুস্তক বাড়ীতে আনিতে নিষেধ করিয়াছেন। যাহা হৌক

